
Oya awaay ko law”aw a niyaro’

Toya papacem, teked sa a cecay mikakoy to hakenang, maro’ i
ka’ayaw no fawahan, nengneng han ko ka’ayaw, awaay ko ’adipel no loma’,
o kilang no calamay ko masarayarayay 1 taliyok no loma’, saraheker sa ko
faloco’ mitapal tona ma’araway, awa ko kihar. Sapatel sa minengneng tora
to’em, sonisoni mingata, sonisoni miraay a misalinalinah kora to’em,
saraheker sa ko faloco’ a minengneng, hato maro’ay kako 1 kakarayan i
loma’ no coyoh ato Kawas.

Sadak sa ko cidal 1 kawali, tedi’ sa ko likat nira, ’eceng sa ko mata,
itiya lahedaw sa koya to’em. Hapinang sa ko ’akawang nora Hay”an
sanmay (J&EELLIHK) hananay a tokos, itira sanay to ko mata a minengneng
tora langdaway a kilang, sanga’ ay sa ko faloco’ a minengneng, ya nani
waliay a fali 1, saliyaliyad sa halo fangsis no kilang a mitaelif, sanga’ay ko
haraterateng. Pasiikor sa a manengneng i, ira ko Siwkolan hananay a ’alo a
mingata, o kaikor nira i, ira ko Congyansanmay ( H1ZL([[ft ) hananay a
tokos, ona ma’araway a maemin i, hato ya micongaan a kilang, tokos
ato ’alo.

Mara’od to ko pisakalafian 1, micelem to ko cidal, lodi’ sa

ko kakarayan, sakahengang sa; anca ira ko lidep maefer a misataliyoliyok i
kakarayan a mitapal to kakaenen nira; manengneng kona nitapalan i, hato
maro’ay kako 1 pala. Maherek malafi i, miromrom to ko akong to taringoan,
miringo ko 1 loma’ay 1 taliyok no namal, makakitokitoh to ’orip, mitengil
haca to pikitoh no akong to rayray no niyaro’. O dadaya no niyaro’ i,
sato’eman sa, awaawa ko laaw”aw no tamdaw, katalawan, nengneng han
ako ko toki 1, faloay ho! Hatiniay ko ’orip no niyaro’ nano papacem taha

dadaya, sakahemaw sanay ko faloco’, maolahay kako to hatiniay a ’orip.

